
Nihad Halilbegovi¢,
Sjecanje na
saradnju sa Alijom
Izetbegovicem

Fond Kantona Sarajevo za izgradnju

i ocuvanje grobalja sehida i poginulih
boraca, memorijalnih centara i spomen
obiljezja Zrtava genocida, Sarajevo 2018.

Mnogo je Gracanlija koji su imali priliku susresti se,
razgovarati ili skupa boraviti sa prvim predsjednikom
Bosne i Hercegovine i politickim liderom Bosnjaka. No,
vjerovatno nijedan od njih nije toliko vremena blisko
saradivao sa Alijom Izetbegovicem, ostvarujuéi skoro
svakodnevne neposredne kontakte, kao §to je to slucaj
sa Nihadom Halilbegovi¢em iz Sarajeva, Gracanlijom
po rodenju i porijeklu. Kao predratni i ratni sekretar za
narodnu odbranu grada Sarajeva i op¢ine Centar, ko-
mandant prvog $taba Patriotske lige i jedan od organi-
zatora otpora velikosrpskoj agresiji, ujedno i nekadasnji
istaknuti aktivist Stranke demokratske akcije, Nihad
Halilbegovi¢ je svjedok istinskih Izetbegovi¢evih poli-
tickih stavova i djelovanja, ali i blizak saradnik, osobito
u onim najtezim danima pred izbijanje oruzane agresije
na Bosnu i Hercegovinu i s pocetka agresije.

U povodu desete godi$njice od smrti Alije Izetbe-
govi¢a, kome je bio posvecen i 36. broj Casopisa “Gra-
¢anicki glasnik’, Nihad Halilbegovi¢ je napisao jedan
obimniji ¢lanak - o svojim sje¢anjima na rahmetli Pred-
sjednika i saradnju s njim. Upravo taj tekst iz 36. broja
ovog ¢asopisa posluzio je kao osnova na kojoj je nastala
ova knjiga: znatno prosiren i dopunjen, nadograden
novim cjelinama, te kao takav pretocen u vrijedno i za-
nimljivo memoarsko-dokumentaristicko $tivo, od zna-
¢ajne vrijednosti za na$u noviju povijest.

Ne govori ova knjiga samo o Aliji Izetbegovic¢u niti
autorovoj neposrednoj saradnji sa njim, kako bi se to
razumjelo iz samoga naslova. Knjga je, zapravo, temat-
ski znatno §ira: ona je autorovo svjedocanstvo o peri-

odu saradnje s Predsjednikom, te o skoro
svim znacajnim dogadajima i de$avanjima
¢iji je neposredan sudionik bio, kao i vaz-
nim poslovima koje je kao gradski sekretar
za odbranu i aktivist Patriotske lige obavljao.
Naravno - sve to je, kako i sam istice, bilo
u dogovoru ili uz znanje i odobrenje samoga
Alije Izetbegovica, ¢ije se ime i licnost kroz
sva poglavlja i cjeline ove knjige “provlace”
kao neka vrsta poveznice.

Po svom obimu, knjiga nije osobito ve-
lika: broji nesto vi$e od 150 stranica teksta,
obogacenog brojnim fotografijama, faksi-
milima i drugim prilozima. Uz Uvodne na-
pomene, podijeljena je na 22 veca ili manja
poglavlja: Prva saznanja o Aliji Izetbegoviéu;
Poceci mog politickog angaZmana: kako sam
upoznao Aliju Izetbegoviéa; Politicko organi-
ziranje bosnjackog naroda i poceci odbram-
benih priprema; Klub SDA “Herceg Bosna”
i njegov znacaj; Prva saznanja o sumnjivom
ponasanju Fikreta Abdica; O razoruZavanju
Teritorijalne odbrane Bosne i Hercegovine;
O spasavanju regruta iz JNA; Pritisak JNA i
pokusaji mobilizacije; Mobilizacija rezervnog
sastava milicije; Znacaj centara za osmatranje
i obavjestavanje na podrucju grada Sarajeva;
Istina o predaji protivavionskog naoruzanja
TO BiH u ruke JNA; O desavanjima pocetkom
marta 1992.; Poletak agresije i demonstracije
u Sarajevu; Alija Izetbegovié - vjeran ideji Bo-
sne; Nasa zagrebacka veza; Sarajevski “Dan
D” i hapsenje predsjednika Izetbegovica; Ne-
uspjeli atentat na predsjednika Izetbegovica;
Sacuvati humanost u najteZim vremenima;
Antifasist po opredjeljenju; O telekomunika-
cijskoj deblokadi BiH; Alija Izetbegovic i Bos-
njacko udruzenje pravnika i Posljednje Izetbe-
govileve godine; slijedi Umjesto pogovora, te
Dodatak (osvrt na sarajevsku promociju 36.
broja “Grac¢ani¢kog glasnika”). Knjiga sadrzi
i biljesku o autoru, imenski registar i izvode
iz recenzija koje potpisuju: prof. dr. Omer
Ibrahimagi¢, prof. dr. Enes Pelidija i prof. dr.
Kasim Trnka.

Mihad Halilbegovié

SJECANJA

na saradnju s Alijom Izetbegovicem

I u ovoj, svojoj devetoj po redu objavljenoj
knjizi, Nihad Halilbegovi¢ piSe u svom vec¢
prepoznatljivom maniru: i memoarski, kao
svjedok, ali i historijsko-dokumentaristicki,
uvijek podupiruéi vlastiti iskaz dokumen-
tima i drugim dokazima. I ova knjiga, kao i
one ranije, obiluje (jo§ jednom to da napo-
menemo) izvodima i faksimilima iz bogate
arhivske grade koju je autor sa¢uvao, u znat-
noj mjeri dopunjujuéi nase spoznaje o raz-
doblju s pocetka agresije na Bosnu i Herce-
govinu, odnosno neposredno pred agresiju.
U nekim slu¢ajevima, $tavise, prikazuje nam
te nase spoznaje u potpuno novom svjetlu,
korigira ih, pa i potpuno mijenja.

Kao primjer ¢emo spomenuti razoruzava-
nje Teritorijalne odbrane SR BiH, izvedeno
u reziji JNA, uz blagoslov zadnjeg komu-
nistickog predsjedni$tva ove republike (u
sastavu: Obrad Piljak, Esad Horozi¢, dr. Ni-
kola Filipovi¢, Emina Zaimovi¢, Muhamed
Berberovi¢, Nijaz Muteveli¢, Mladen Ivani¢
i Branko Ekert), koje je 19. 10. 1990. - ne-
punih mjesec dana prije prvih viSestranackih

izbora, donijelo odluku o razoruzavanju TO.
S pravom, to ocjenjujuci kao kukavicki ¢in sa
dalekoseznim posljedicama, autor ukazuje i
na odgovornost oficira TO-a na svim nivo-
ima, koji su odmah otpoceli izuzimati oruzje
i predavati ga u magacine JNA, “kako bi do
uspostave nove vlasti, birane na prvim de-
mokratskim izborima, zavréili taj kukavicki
poduhvat” Time je, konstatira autor, “drzavi
Bosni i Hercegovini fakticki navucena omca
oko vrata”. Alija Izetbegovié, s druge strane,
kao predsjednik Predsjedni$tva snazno se
zalagao da se oruzje TO vrati, iako je nje-
govo djelovanje nailazilo na blokade srpskih
predstavnika. No, i sami oficiri TO bo$njacke
nacionalnosti su iskazivali nedostatak razu-
mijevanja i hrabrosti. Autor navodi primjer
jedne naredbe pukovnika Hasana Efendica,
komandanta Gradskog $taba TO Sarajevo
(koji ¢e, s izbijanjem agresije, postati i prvi
komandant Staba TO RBiH); sam Efendi¢
je neposredno poslije rata objavio memo-
are pod naslovom “Ko je branio Bosnu?”
(Sarajevo 1998,), u kojima svoju ulogu dru-
gacije predstavlja (Sto je i razumljivo), ali
pokusava i dio vlastite odgovornosti preba-
citi na samoga Izetbegovica. Karakteristi¢na
je Efendiceva tvrdnja da je navodno Alija
Izetbegovi¢ potpisao akt vezan za oduzima-
nje protuavionskog naoruzanja TO (koje nije
bilo obuhvac¢eno naredbom iz 1990. godine).
Takve su tvrdnje, inace, ozbiljno prihvatane
i od drugih autora, usavsi u historiografiju:
primjerice, britanski histori¢ar Marko Attila
Hoare u svojoj knjizi “How Bosnia Armed”
(London, 2004.) - inace, do danas jedinoj
knjizi na engleskom jeziku koja se bavi Armi-
jom RBiH - preuzima ovaj navod bez ikakve
sumnje u njegovu vjerodostojnost. Nihad
Halilbegovi¢, medutim, u svojoj novoj knjizi

pokazuje i dokazuje da je istina zapravo pot-
puno suprotna! Alija Izetbegovi¢ je, dolaskom
naredbe iz Beograda, pokusao da sprijeci
njezino provodenje, dok je upravo Efendi¢,
oglusivsi se na molbu Izetbegovi¢a da na-
redbu koju je primio ne spusta podredenim
$tabovima, istu odmah uputio! Tako pise Ha-
lilbegovi¢, ali i prilaze faksimile spomenute
naredbe - za razliku od Efendica, koji svoju
tvrdnju nije potkrijepio niti jednim izvorom
ili referencom. Istovremeno, Halilbegovi¢
prilaze i faksimil Izetbegovic¢evog naloga Mi-
nistarstvu odbrane da se oruzje u vlasnistvu
TO zadrzi, koji je mozda i ponajbolji demant
prethodno spomenute Efendiceve tvrdnje.

Ovo $to smo spomenuli jedan je karak-
teristican primjer. Ima takvih primjera jos
mnogo u ovoj knjizi. Neko bi mozda kazao
da se to odnosi na pojedinosti, ali bez isprav-
nog utvrdivanja svake pojedine ¢injenice,
ustvari, je nemoguce do¢i do historijske
istine kao cjeline. Historija, naposlijetku, po-
¢iva na faktografiji.

Upravo takav faktografski naglasak prisu-
tan je kod Halilbegovica, i u ovoj novoj, kao i
u njegovim ranijim knjigama: autor je, napo-
slijetku, pravnik po struci, pa je sve to mozda
i neka vrsta “profesionalne deformacije” - na
srecu po historijsku nauku i sve objektivne
istrazivace. Takvima e ova knjiga ponajvise
biti od koristi, kao vrijedno i dragocjeno svje-
docanstvo o vremenu u kome je, zalaganjem i
trudom bosanskohercegovackih i bognjackih
patriota, predvodenih Alijom Izetbegovic¢em,
organiziran i voden otpor oruzanoj agresiji i
odbrana suvereniteta, teritorijalnog integri-
teta i opstojnosti Bosne i Hercegovine.

Edin Sakovié¢, MA

